
在 30 年后科技发达的香港，彦雅的婆婆是一位聋哑人士在 zone9 经营一间古旧的永乐二手收卖

店。有一天，彦雅的同班同学发现彦雅的家境后把事情在学校传开去，彦雅因此被同学嘲笑及欺

凌。她将一切的不幸归究于婆婆，于是回到家里后对婆婆大发雷霆，就在这个时候婆婆突然晕倒

被送往医院进行手术。彦雅感到非常后悔，于是她用婆婆教她的方法向纸蝴蝶许愿，希望可以回

到过去改变与婆婆的关系…最终她能够成功吗？ 

第一场： 

 

【在科技发达的 2050 年的香港，有一间二手收卖店，旧物堆积如山，店主是一位聋哑人士杨婆婆，她

坚持了几十年不卖这家店铺，专门收集各式各样的二手旧物。】 

 

【二手店内彦雅在一旁做功课。】 

 

【一位常来的收购商（马小姐）用尽不同的方法尝试说服杨婆婆卖掉铺头，她一边说一边用纸笔抄

写。】 

 

马：杨婆婆，依加已经系 2050 年喇﹗人要进步架﹗无人会黎二手店买野架，你睇下，个个放低 D 垃圾

就走… 

 

【马小姐递出笔记纸，杨婆婆在收拾货物没有理会。】 

 

马：杨婆婆，人生只得一次，你一世人辛苦左咁耐，唔通你唔想抖下架咩？依加呢个价真系好高架喇﹗

卖左间铺下半世都唔洗做喎。 

 

【杨婆婆继续没有理会。】 

 

马：杨婆婆，呢次真系求下你啦，我老板话我再搞唔掂呢单野就炒左我呀﹗ 

 

婆：（手语）我唔会卖呢间铺，你都系唔好嘥口水喇。 

 

马：阿妹，佢讲咩呀？ 

雅：我都唔知架。不过总之佢就唔会卖间铺，你死左条心啦。 

 

【马小姐电话响，她看了看是老板打来的。】 

 

马：妹妹，如果你说服到你婆婆卖左间铺有成 8000 万架… 

  

雅：8000 万？ 

 

马：系呀，成事慨话我分返佣金慨 10％比你，随时打比我。（接电话）老板﹗系…系…唔好意思…有进

展架喇…比多少少时间我… 

 

【马小姐放下卡片给彦雅，然后接了老板电话，急步离开了铺头。】 

 

雅：喂﹗佣金嘅 10％即系几多呀？（彦雅在白板上画了几个公仔）婆婆，其实间铺又旧又残，卖左有成

8000 万喎，可以住喺 zone1 慨楼喇﹗做咩婆婆你唔肯卖左佢啫…你卖左间铺，都可以喺第二度开

返架啫？ 

 

【婆婆没有回应。不一会，彦雅的同班同学秦朗尧来到铺头。】 

 

尧：哗…间野又旧又残，成间鬼屋咁慨﹗有无人呀？ 

 

雅：秦朗尧？﹗ 

 

【彦雅见到是自己上的同学立刻躲了起来。】 

 

婆：（手语）有咩需要？ 

尧：原来系又聋又哑慨… 

 

【朗尧递出了一部二手电话。】 

 

尧：「iphone 98 卖几多钱呀？」 

 

婆：（指着旁边的纸）你用左佢几耐？点解要卖左佢呀？ 

 

尧：你问 D 问题咁古怪慨，问黎做咩呀？「换新手机咪卖旧嗰部啰…」 

 

【婆婆拿出了计数机「600」。】 

 

尧：咁少？是但啦﹗横掂出左新手机，呢部都无用架啦。Okok。 

 

【朗尧做了一个 ok 的手势。】 

 

【婆婆去拎钱慨时候，彦雅想收拾功课回到房，不小心掉了东西在地上，引起了秦朗尧的注意。】 

 

尧：依？彦雅？点解你会喺度慨？ 

 

雅：我…我… 

 

【婆婆拿了张与彦雅的合照出来。】 

 

尧：哦﹗佢系你孙女？ 

 

【婆婆点头，彦雅想上前阻止婆婆。】 

雅：唔系呀﹗ 

 

尧：哦…原来你住喺呢间烂鬼收卖店度慨﹗ 

 

雅：你听日返到学校唔好打算讲我慨野出去呀。  

 

尧：咁要我睇心情喎，我可能会讲或者可能唔会讲… 

 

雅：你个人都几乞人憎架喎﹗ 

 

尧：系架～ 睇你点睇啦。 

 

【婆婆递出了 600 蚊纸给朗尧。】 

 

尧：听日见～ byebye～ 

 

【朗尧离开。】 

 

 

 

 

 

 

 

 

 


